
ᐸᐸᖀ᐀ᑑ ᒦᓇᒌᑰᓰ᐀ᑑ 1 
 

ᐆᑲᐄᕉᒪᖏ 
 
 

1.1 ᐆᔫᔅ ᐸᐄ ᐲᕉᓃᐂᐸᐂᐴ 
 

ᐱᔾᔪᑎᐊ ᓴᓪᓕᕐᒥᐅᑦ ᓄᓇᓕᖓᓐᓄᑦ ᐸᕐᓇᐅᑎ ᓇᓗᓇᐃᕐᓯᖁᓪᓗᒍ ᑲᑎᒪᔨᑦ ᐊᑐᐊᒐᖏᓐᓂᒃ 
ᒥᐊᓂᕐᓯᔾᔪᑕᐅᓂᐊᖅᑐᓂᒃ ᐱᖁᑎᒋᔭᐅᔪᑦ ᐱᕙᓪᓕᐊᑎᑕᐅᓂᖏᓐᓄᑦ ᕼᐊᒪᓚᒃᑯᓐᓄᑦ ᐊᕐᕌᒍᑦ ᐊᕙᑎᑦ (20) 
ᐊᒡᒋᖅᑐᑦ ᐃᓗᐊᓂ ᑎᑭᓐᓇᓱᐊᕐᓂᖓᓂ 2039-ᒧᑦ ᓄᓇᓕᖕᓄᑦ ᐸᕐᓇᐅᑎᐅᔪᖅ̀̀ ᓴᓇᔭᐅᓚᐅᖅᑐᖅ ᓄᓇᓕᖕᓂᑦ 
ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᐊᒻᒪ ᐱᖃᓯᐅᔾᔨᓯᒪᔪᑦ ᑭᓐᖒᒪᔭᐅᔪᓂᒃ ᐊᒻᒪ ᐱᔪᒪᔭᐅᔪᓂᒃ ᓄᓇᓕᖕᓄᑦ. 
ᓄᓇᓕᖕᓂ ᐸᕐᓇᐅᑎᑦ ᐱᕈᖅᓴᐃᓪᓗᑎᒃ ᐸᕐᓇᐅᑎᐅᓵᓚᐅᖅᑐᓂᒃ, ᐃᓕᐅᖅᑲᐃᓯᒻᒫᑦ ᓄᑖᓂᒃ ᐊᒃᓱᕈᕐᓇᖅᑐᓂᒃ, 
ᐱᔾᔪᑎᓂᒃ ᐱᔭᕆᐊᓕᖕᓂᒃᓗ ᖃᐅᔨᔭᕐᓂᒃ ᓄᓇᓕᖕᓂ.   

 
 

1.2 ᑉ ᕈᒌᑰᓰᖃᑑ ᒻ ᓃᓇᐂᐴ ᐲᕉᓃᐂᐸᖏᑑᑏ 
 

ᓄᓇᓕᖕᓄᑦ ᐸᕐᓇᐅᑎᓄᑦ ᐊᑐᐊᒐᐃᑦ ᓴᖅᑭᓯᒪᕗᑦ ᐊᓐᓂᕆᔭᖏᓐᓂᑦ ᓄᓇᓕᐅᔪᑦ ᐊᒻᒪ ᑕᐅᑐᓐᖑᐊᖅᑕᖏᓐᓂᑦ 
ᖃᓄᖅ ᓄᓇᓕᒃ ᐱᕈᖅᐸᓪᓕᐊᖁᔭᐅᖕᒪᖔᑦ. ᑐᕌᒐᒃᓴᐃᑦ ᓴᖅᑭᑕᐅᔪᑦ ᓄᓇᓕᖕᓂ ᐸᕐᓇᐅᑎᓂ ᐅᑯᐊᖑᕗᑦ: 

 
 

1. ᓴᖅᑭᑦᑎᖁᓪᓗᒋᑦ ᐋᕿᐅᒪᑦᑎᐊᖅᑐᒥᒃ, ᐅᓗᕆᐊᓇᕐᓂᖃᖏᑦᑐᒥᒃ ᖃᓄᐃᖏᑦᓯᐊᖅᑐᒥᒃ, 
ᐊᐅᓚᔪᓐᓇᑦᓯᐊᖅᑐᒥᒃ ᐊᒻᒪ ᐱᐅᔪᒥᒃ ᓄᓇᓕᐅᔪᒥᒃ ᐱᖃᓯᐅᔾᔨᓯᒪᓗᓂ ᓄᓇᓕᖕᓂ ᐊᓐᓂᕆᔭᐅᔪᓂᒃ ᐊᒻᒪ 
ᐃᓕᖅᑯᓯᕆᔭᐅᔪᒥᒃ. 

2. ᐃᓂᒃᓴᓕᐅᖅᓯᒪᑦᑎᕆᐊᖃᕐᓂᖏᓐᓄᑦ ᓈᒪᔪᒥᒃ ᐊᖏᓂᖃᖅᑐᓂᒃ ᐅᖓᓯᒌᖕᓂᖃᑦᑎᐊᖅᑐᓂᒡᓗ ᐊᒻᒪᓗ 
ᐊᔾᔨᒌᖏᑦᑑᑎᐅᔪᓄᑦ ᐊᑐᖅᑕᐅᔪᓐᓇᕐᓂᐊᖅᑐᓄᑦ ᐱᕈᖅᐸᓪᓕᐊᓂᐊᖅᑐᓄᑦ ᐊᒻᒪᓗ 
ᐊᓯᔾᔨᖅᐸᓪᓕᐊᓂᐊᖅᑐᓄᑦ ᓄᓇᓕᖕᓂ. 

3. ᑲᔪᓯᕙᓪᓕᐊᑦᑎᐊᖁᔨᓂᕐᒧᑦ ᐸᕐᓇᐅᑏᑦ ᓴᓇᕐᕈᑕᐅᓂᐊᕐᒪᑦ ᐊᑐᑎᖃᑦᓯᐊᖅᑐᓂᒃ ᐊᒻᒪ ᓱᕐᕌᖏᑦᑐᓂᒃ 
ᐃᓱᒪᓕᐅᕈᓐᓇᖃᑦᑕᖁᓪᓗᒋᑦ ᐱᔾᔪᑎᒋᓪᓗᒍ ᓄᓇᐅᑉ ᐊᑐᖅᑕᐅᓂᖓ ᐊᒻᒪ ᐱᕙᓪᓕᐊᑎᑕᐅᓂᖓ 
ᓄᓇᓕᐅᑉ. 

4. ᐱᐅᓯᖃᕈᓐᓇᕐᑯᓪᓗᒋᑦ ᓄᓇᓕᖕᒥᐅᓄᑦ ᐱᒻᒪᕆᐅᑎᑉᐸᒃᑕᖏᑦ ᐃᓱᒪᒋᔭᐅᖃᑦᑕᕐᓂᖏᑦ ᐃᓚᐅᑎᑦᑎᓂᒃᑯᑦ 
ᐃᓄᖕᓂᒃ ᐊᒻᒪᓗ ᑕᐱᕆᒍᓐᓇᕐᓂᒃᑯᑦ ᐃᑲᔪᖅᓱᐃᓂᕐᒧᑦ ᓄᓇᓕᖕᒥᐅᑦ ᐱᓕᕆᐊᒃᓴᕆᔪᒪᔭᖏᓐᓂᒃ ᐊᒻᒪᓗ 
ᓄᓇᓕᖕᓂ ᑮᓇᐅᔭᓕᐅᕈᑎᒃᓴᓕᐊᕆᔪᓐᓇᖅᑕᖏᓐᓂᒃ. 

5. ᓴᐳᓐᓂᐊᖅᑕᐅᓯᒪᖁᓪᓗᒋᑦ ᓄᓇᐅᑉ ᐱᐅᔫᖏᓐᓇᕐᓂᖓ, ᓴᐳᓐᓂᐊᖅᑕᐅᓯᒪᓗᑎᒃ ᑕᑯᕋᓐᓂᕐᓂᖏᑦ 
ᐃᒪᐅᓂᐅᔪᑦ, ᐊᒻᒪᓗ ᐱᑕᖃᐃᓐᓇᕐᓗᑎᒃ ᐃᒪᐅᓂᖏᑦ ᐃᓄᓕᒫᓄᑦ ᐊᑐᖅᑕᐅᔪᓐᓇᕐᓗᑎᒃ ᐊᒻᒪᓗ 
ᐱᐅᓯᑐᖃᕐᒥᓄᑦ ᐊᑐᖅᑕᐅᓂᐊᕐᓗᑎᒃ. 

 
 

1.3 ᐄᐂᓖᑏᐂᒪᖏ ᐲᕉᓃᐂᐸᐂᐴ 
 

ᓄᓇᓕᖕᓂ ᐸᕐᓇᐅᑎ ᐱᒋᐊᖅᑎᑕᐅᓪᓗᓂ ᒪᓕᒐᕋᓛᒃᑯᑦ.  ᐊᓯᔾᔨᖅᑐᑦ ᐸᕐᓇᐅᑎᒥ ᐋᖅᑭᒃᑕᐅᔪᓐᓇᖅᑐᑦ 
ᐋᖅᑭᒋᐊᕐᓗᒍ ᒪᓕᒐᕋᓛᖅ ᒪᓕᒃᓗᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐱᖁᔭᕐᒥ.  ᓄᓇᓕᖕᓂ ᐸᕐᓇᐅᑎ ᕿᒥᕐᕈᔭᐅᔭᕆᐊᓕᒃ 
ᓄᑖᖓᕆᐊᖅᑕᐅᓗᓂᓗ ᐊᕐᕌᒍᑦ ᑕᓪᓕᒪᙳᑐᐊᕌᖓᑦ ᐱᔭᕆᐊᖃᖅᑎᑕᖅ ᓄᓇᕗᒻᒥ ᐸᕐᓇᐃᓂᕐᒥ ᐱᖁᔭᕐᒥ.  
ᓄᓇᒥᑦ ᑭᓪᓕᓕᐅᕐᓂᕐᒧᑦ ᒪᓕᒐᐃᑦ ᐱᒋᐊᖅᑕᐅᓕᕐᒥᔪᖅ ᐱᔾᔪᑎᒋᓪᓗᒍ ᐊᑐᓕᖅᑎᑦᑎᓂᖅ ᓇᓗᓇᐃᔭᖅᓯᒪᔪᓂᒃ 
ᐊᑐᐊᒐᓂᑦ ᑐᙵᕕᖃᕐᓗᓂ ᓄᓇᓕᖕᓂ ᐸᕐᓇᐅᑎᒥᒃ.  ᐱᕙᓪᓕᐊᑎᑕᐅᔪᓕᒫᑦ ᒪᓕᒋᐊᖃᖅᑐᑦ ᐱᓂᐊᕈᒪᔭᕐᓂᒃ 
ᓄᓇᓕᖕᓂ ᐸᕐᓇᐅᑎᒥ ᓄᓇᒥᑦ ᑭᓪᓕᓕᐅᕐᓂᕐᒧᑦ ᒪᓕᒐᓂᒃᓗ. 

2 ᒻ ᓃᓇᐂᐴ ᐆᔾ⅔ᐲᓘᓇᐄᒪᖏ ᐄᒨᒦ ᐄᑉ ᓇ⅔ᐸᑏᐂᕖᓘᓇᐄᒪᖃᑑ ᐄᒎᒃ⅔ᑉ ᕉᓚᒦᔅ ᐸᒃ ᑑ ᐄᑉ ᐄᒌ᐀ᑑ 

 
ᐱᕙᒌᔭᐃᑎᓪᓗᒋᑦ ᑖᔅᓱᒥᖓ ᐸᕐᓇᐅᑎᒥᒃ, ᐊᒥᓲᓂᖏᑦ ᓴᓪᓕᕐᓂ ᐃᒪᓐᓇᐅᐸᓗᓚᐅᖅᑐᑦ 950 ᐃᓄᖏᑦ.  ᑖᓐᓇ ᐸᕐᓇᐅᑎ 
ᑐᙵᕕᖃᖅᑐᖅ ᓯᕗᓂᑦᑎᓐᓂ ᐊᒥᓲᓂᕐᓂ 1,500 ᐃᓄᖕᓂᒃ 2039-ᒧᑦ. ᓇᓚᐅᑦᑖᖅᑕᐅᓯᒪᔪᖅ ᐃᓚᒃᑲᓐᓂᖏᑦ 150 
ᐃᒡᓗᐃᑦ ᐱᔭᕆᐊᖃᕐᓂᐊᕐᓂᖏᓐᓂᒃ ᐱᖁᓪᓗᒍ ᖃᐅᔨᓴᐅᑕᐅᔪᖅ ᐊᒥᓲᓂᕐᓄᑦ ᐱᕈᕐᓂᕐᓂ ᐋᖅᒍᑎᓗᒍᓗ ᒫᓐᓇ 
ᐃᓄᒋᐊᓗᐊᕐᓂᖏᓐᓂ ᐃᒡᓗᒥ ᐊᑐᖅᑐᑦ.  

 

ᐊᑐᐊᒐᑦ ᑲᑎᒪᔨᓄᑦ ᐃᒪᓐᓇᐃᑦᑐᑦ: 

a) ᐸᕐᓇᐅᑎ 2039 ᐊᒥᓲᓂᖏᓐᓄᑦ ᐃᒪᓐᓇᐸᓗᒃ 1,500 ᐃᓄᖏᑦ. 

b) ᑎᓕᐅᕆᓗᒋᑦ ᐊᐅᓚᓪᓗᒋᓪᓗ ᑲᑎᖅᓱᖅᑕᐅᓯᒪᔪᑦ, ᐱᓗᐊᖅᑐᓕᕆᓂᖅ ᐱᕙᓪᓕᐊᑎᑦᑎᒃᑲᓐᓂᕐᓂᕐᓗ 
ᐱᑕᖃᖅᑐᓂᑦ ᐃᓪᓗᖃᕐᕕᐅᔪᑦ ᐊᕙᑎᖏᓐᓂ ᓄᓇᓕᖕᒥ ᐃᓂᖏᓐᓂ ᐊᑐᓗᐊᖅᑕᐃᓕᑎᓪᓗᒍ ᓄᓇᒥ 
ᐱᖁᑎᖏᓐᓂ ᐃᓱᖃᕐᕕᖃᖅᑐᓂ ᓄᓇᓕᖕᒥ.   

c) ᑲᑎᒪᔩᑦ ᓇᒧᙵᖅᑎᑦᑎᓗᑎᒃ ᓄᑖᓂᒃ ᓄᓇᓕᐅᔪᑦ ᓄᓇᑖᕆᕙᓪᓕᐊᔭᖏᓐᓂ ᐃᒪᓐᓇ:   

i. ᓇᓃᓐᓂᖓ1: ᐊᕕᒃᑐᐃᒃᑲᓐᓂᕐᓂᖅ ᑐᐊᕕᕐᓇᖅᑐᓄᑦ ᐊᖅᑯᑎᒥᒃ; 

ii. ᓇᓃᓐᓂᖓ 2: ᓯᕗᓂᑦᑎᓐᓂ ᐃᓕᓐᓂᐊᕐᕕᒃᓴᖅ ᐊᕕᒃᓯᒪᓗᓂ ᐱᖓᓐᓇᖓᓂ ᓄᓇᓕᒃ; ᐊᒻᒪᓗ 

iii. ᓇᓃᓐᓂᖓ 3: ᐅᐊᖕᓇᖅᐸᓯᐊᓂ ᐃᓚᑎᒃᑲᓐᓂᕈᑎ ᐃᓕᓐᓂᐊᕐᕕᒃ ᐊᕕᒃᓯᒪᓂᖓᓂ 

d) ᑲᑎᒪᔩᑦ ᓇᒧᙵᖅᑎᑦᑎᓗᑎᒃ ᓄᑖᓂᒃ ᐱᓕᕆᕝᕕᖃᖅᑐᓄᑦ ᓄᓇᓕᖕᒥᓗ ᐊᑐᕐᓂᕐᓂ ᐃᒪᓐᓇ:  

i. ᐱᓇᓱᐊᕐᓗᒋᑦ ᓄᓇᒥ ᑲᑎᑎᑦᑎᓂᖅ ᓄᓇᓕᖕᒥ ᐋᖅᑭᒃᓱᐃᓗᑎᒃ ᐊᕕᒃᑐᖅᓯᒪᔪᓂᒃ ᓄᓇᒥ 
ᒫᓐᓇᒧᑦ ᓯᕗᓂᒃᓴᑦᑎᓐᓄᓪᓗ ᓄᓇᓕᖕᓂ ᐱᓕᕆᕝᕕᖃᖅᑐᓄᓪᓗ ᓄᓇᒥ ᐱᔭᕆᐊᓕᖏᓐᓂ.   

e) ᑲᑎᒪᔩᑦ ᓇᒧᙵᖅᑎᑦᑎᓗᑎᒃ ᓄᑖᓂᒃ ᓴᓇᕝᕕᖕᓂ ᓄᓇᒥ ᐱᕙᓪᓕᐊᑎᑦᑎᓂᕐᓂ ᐃᒪᓐᓇ:   

i. ᐱᔭᕆᐊᖃᖅᑎᓪᓗᒍ, ᐋᖅᑭᒃᓯᓗᑎᒃ ᓄᑖᒥᒃ ᓴᓇᕝᕕᖕᒥ ᓄᓇᒥ ᐃᒡᓗᖃᕐᕕᐅᔪᑦ ᐊᕙᑎᖏᓐᓂ 
ᐅᐊᖕᓇᖓᓂ ᓯᐊᕐᕆᔮᕐᕕᐅᑉ ᖃᓂᒋᔭᖓᓂ ᐃᒃᓯᓐᓇᖅᑕᐅᓯᒪᔪᖅ ᑐᐊᐸᒃᑕᕐᕕᒃ. 

3 ᓪᓃᑉ ᐀ᓅᓃᕉᒻ ᑑ ᑏᒦ᐀ᓅᒻ ᑑ ᑉ ᕈᖏᔅ ᑑ ᐄᑉ ᐄᒌ᐀ᑑ 
 

ᐅᑯᐊ ᐊᑐᐊᒐᖁᑎᖏᑦ ᑲᑎᒪᔨᐅᔪᑦ ᐊᑐᖅᑕᐅᔭᕆᐊᖃᖅᐳᑦ ᑕᒪᐃᓐᓂᒃ ᓴᓇᔭᐅᕙᓪᓕᐊᔪᓂᒃ ᕼᐊᒻᒪᓚᑦᑯᓐᓂᒃ, 
ᖃᓄᐃᓕᐅᕐᕕᐅᓂᐊᕋᓗᐊᕈᑎᒃ ᓄᓇᐃᑦ ᐊᑑᑎᒃᓴᖏᓐᓄᑦ ᑎᒃᑯᐊᖅᑕᐅᓯᒪᔪᑦ: 
1. ᐱᕙᓪᓕᐊᑎᑕᐅᓂᖏᑦ ᓄᓇᐃᑦ ᐃᓂᒃᓴᐅᔪᑦ ᒪᓕᒋᐊᖃᖅᐳᑦ ᐃᒡᓗᓄᑦ ᐃᓂᒃᓴᓄᑦ ᓴᓇᔭᐅᓂᖏᓐᓄᑦ 

ᐊᑐᐊᒐᕐᓄᑦ: 
a)  ᐃᓘᓐᓇᖏᑦ ᐱᔨᑦᑎᕋᐅᑎᓄᑦ ᑲᓱᖅᕖᑦ ᐃᒡᓗᒦᑦᑐᑦ ᐊᑐᐃᓐᓇᐅᓇᔭᕆᐊᖃᖅᐳᑦ ᐃᒡᓘᑉ 

ᓯᕗᕋᖓᓂ ᐅᕝᕙᓗᓐᓃᑦ ᓴᓂᕌᓃ ᐃᒡᓗᖃᖅᕕᒃᓴᓕᒫᓂ. 
b) ᐊᖅᑯᑎᑦ ᓄᑖᓄᑦ ᐃᒡᓗᕐᔪᐊᕐᓄᐊᖅᑐᑦ ᐱᑕᖃᖅᑎᑕᐅᑦᑕᐃᓕᒪᓂᐊᖅᑐᑦ, ᐊᔪᕐᓇᖏᑐᐊᕌᖓᑦ, 

ᐃᑎᕐᕕᖕᓄᑦ ᐃᓄᖕᓄᑦ ᓂᒋᖅᐸᓯᐊᓃᑦᑐᓂ, ᐊᑲᐅᖏᓕᐅᕈᑕᐅᖃᑦᑕᕐᓂᐊᖏᒻᒪᑦ 
ᐊᐳᔾᔭᐅᓯᒪᖃᑦᑕᕐᓂᖏᑦ. 

c) ᐃᒡᓗᐃᑦ ᐃᓂᓪᓚᑦᑕᐅᖃᑦᑕᓂᐊᖅᐳᑦ ᒪᓕᒡᓗᑎᒃ ᖃᓂᒃᓴᓗᐊᕆᐊᖃᙱᓂᕐᒧᑦ 
ᓇᓗᓇᐃᖅᑕᐅᓯᒪᔪᓂᒃᓄᓇᐃᑦ ᐃᒡᓗᖃᖅᕕᔅᓴᐃᑦ ᐊᕕᑦᑐᖅᓯᒪᓂᖏᑕ ᓇᓗᓇᐃᖅᑐᕈᑎᖓᓂ. 

d) ᖃᓄᐃᑦᑐᑐᐃᓐᓇᖅ ᐃᒡᓗ ᐊᖏᓂᖅᓴᐅᔪᖅ 500-ᓂᒃ ᒥᑕᓂᑦ ᑭᑉᐹᕆᑦᑐᓂᒃ ᓇᑎᓕᒫᖓ 
ᐆᒃᑐᕐᓗᒍ, ᐃᓱᒪᒋᔭᖃᕆᐊᖃᖅᐳᑦ ᐊᓄᕆᒧᑦ ᐊᒃᑐᖅᑕᐅᔪᓐᓇᕐᓂᖏᓐᓂᒃ ᓴᓂᐊᓂ ᐃᒡᓗᓂᒃ. 
ᐱᕙᓪᓕᐊᔪᓕᕆᔨ ᐊᓄᕆᒥᒃ ᖃᐅᔨᓴᖅᑎᑦᑎᒋᐊᖃᑐᐃᓐᓇᕆᐊᓕᒃ. 

e) ᐃᒡᓗᖃᖅᕖᑦ ᑰᒃᕕᓂᒃ ᓱᓪᓗᓕᖅᑕᐅᔭᕆᐊᖃᖅᐳᑦ, ᐊᒻᒪᓗ ᐋᖅᑭᒃᑕᐅᖃᑦᑕᓂᐊᕐᓗᑎᒃ 
ᐊᖅᑯᑎᖏᓐᓂ ᐃᒡᓗᒨᕆᐊᖓᒍᑦ. 

f) ᓇᒥᑐᐃᓐᓇᖅ ᐃᒡᓗᖃᖅᕕᒃᓴᒥ ᑐᐊᐸᓕᖅᓱᖅᑕᐅᔪᖃᖅᐸᑦ, ᑰᕝᕕᖓ ᑐᕌᖅᑎᑕᐅᖃᑦᑕᓂᐊᖅᐳᖅ 
ᐃᓄᓕᒫᓄᑦ ᐊᖅᑯᑎᐅᑉ ᒥᒃᓵᓄᖓᓗᒍ. ᐊᔪᕐᓇᖏᑦᑕᕌᖓᑦ, ᐃᒪᕐᒧᑦ ᑯᕕᕕᐅᔪᑦ ᐃᑎᕐᓴᐃᑦ 
ᐃᓂᖃᕆᐊᖃᖏᑦᑐᑦ ᐃᒥᐅᑉ ᐊᖅᑯᑎᖓᓐᓂ. ᑕᒪᓐᓇ ᒪᓕᒃᑕᐅᙱᑦᑐᓐᓇᖅᑐᖅ 
ᐱᕙᓪᓕᐊᔪᓕᕆᔨᐅᑉ ᑕᐃᒪᐃᒍᓐᓇᑎᑉᐸᒍ ᑭᓯᐊᓂ. 

g) ᐊᖅᑯᑎᑦ ᓯᓕᒃᓯᒋᐊᖅᑕᐅᔪᓐᓇᖅᑐᑦ ᑕᐃᑲᓂ ᓴᓇᔭᐅᔪᖃᓕᖅᑎᓪᓗᒍ ᐅᕝᕙᓗᓐᓃᑦ 
ᓴᓇᒋᐊᓕᖅᑭᑦᑕᐅᔪᖃᖅᑎᓪᓗᒍ ᐃᒡᓗᖃᖅᕕᓂ ᐊᖅᑯᑎᐅᑉ ᐊᕝᕙᖓ ᓴᓂᒧᑭᓐᓂᓴᐅᑉᐸᓐ 30.5 
ᒦᑕᔅᓂᒃ. 

2. Hᐊᒻᒪᓚᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐊᖁᑎᓂᒃ ᑕᐃᒎᓯᖅᑕᖅᑎᑦᑎᓂᕐᒧᑦ ᒪᓕᒐᕋᓛᒃᓴᓂᒃ. 
3. ᖃᐅᔨᒪᖃᕈᑎᑦ ᓴᓇᔭᐅᓯᒪᔪᓐᓇᖃᑦᑕᐃᓐᓇᕐᓂᐊᖅᑐᑦ ᖃᓄᐃᑦᑐᑐᐃᓇᕐᓂᒃ ᓄᓇᐃᑦ ᐊᑑᑎᒃᓴᖏᓐᓄᑦ 

ᑎᒃᑯᐊᖅᑕᐅᓯᒪᔪᓂ. 
4. Hᐊᒻᒪᓚᑦᑯᑦ ᐊᐳᑕᐃᔭᐃᓯᒪᕙᖕᓂᐊᖅᑐᑦ ᐃᓕᐅᖃᖅᑕᐅᓯᒪᔪᓂᒃ ᐊᐳᔾᔭᐅᓕᕈᑕᐅᓂᐊᖏᑦᑐᓂᒃ ᐊᒡᒍᕋᖅᑐᒥᒃ 

ᐊᓄᕆᕙᒃᑐᒥᒃ ᐊᒻᒪᓗ ᐅᐱᖔᒃᑯᑦ ᐊᐅᒃᐸᓪᓕᐊᓕᖅᑎᓪᓗᒍ ᐃᒪᖅ ᑰᒍᓐᓇᖃᑦᑕᕐᓂᐊᕐᓗᓂ 
ᑰᒡᕕᓕᐊᖑᓯᒪᔪᓄᑦ. 

5. ᕼᐊᒪᓚᒃᑯᑦ ᐊᐳᑕᐃᔭᕐᓂᕐᓗᑯᕕᓂᕐᓂᒃ ᐃᒪᕐᒧᑦ ᐊᖅᑯᑎᓃᑎᑦᑎᑕᐃᓕᒪᖃᑦᑕᕐᓂᐊᖅᑐᑦ 30.5 ᒦᑕᒥᒃ 
ᐅᖓᓯᖕᓂᖃᖅᑐᒥᒃ. 

6. ᕼᐊᒻᒪᓚᑦᑯᑦ ᐊᒡᕕᐊᖁᑕᖃᖅᑎᑦᑎᑕᐃᓕᒪᔭᕆᐊᖃᖅᐳᑦ ᒥᑭᓛᖑᔪᓐᓇᖅᑐᒥᒃ 30.5 ᒥᑕᓂᒃ (100 Fᐄᑦᓂᒃ) 
ᐃᒪᕐᓂᒃ, ᑕᒪᓐᓇᓗ ᐋᕿᐅᒪᕙᖕᓂᐊᖅᑐᖅ ᑕᐃᒪᖓᑦ, ᒪᓕᒃᑕᐅᑐᐊᖅᐸᑕ ᒪᓕᒐᐅᑎᑕᐅᔪᑦ 
ᖃᓄᐃᓕᖓᑎᑕᐅᔪᓪᓗ ᕼᐊᒻᒪᓚᑦᑯᑦ ᑲᑎᒪᔨᖏᓐᓄᑦ. 

7. ᕼᐊᒪᓚᒃᑯᑦ ᓴᐳᒻᒥᒡᓯᔭᕆᐊᖃᖅᐳᑦ ᐃᓗᕕᕐᓂᒃ ᐊᒻᒪ ᐃᓂᐅᔪᓂᒃ ᐃᑦᑕᕐᓂᓴᖃᕐᕕᐅᔪᓂᒃ, 
ᖃᕐᒪᑲᕐᕕᕕᓂᕐᓂᒃ, ᓄᓇᖃᕐᕕᕕᓂᕐᓂᒃ, ᐅᕝᕙᓗ ᐃᒻᒪᑐᖃᖅ ᐊᑐᖅᑕᐅᕙᒃᑐᕕᓂᕐᓂᒃ ᐸᒡᕕᓴᐃᖁᓇᒋᑦ. 
ᓴᓇᕝᕕᐅᖁᓇᒋᑦ ᑕᐃᒪᐃᑦᑐᑦ ᖃᓂᒋᔭᖓᓂ ᐅᑯᓂᖓ ᒪᓕᒋᐊᖃᖅᐳᑦ ᓄᓇᕗᒥ ᐃᑦᑕᕐᓂᓴᖃᕐᕕᕕᓂᕐᓄᑦ 
ᐊᒻᒪ ᐃᓄᕕᓂᖃᕐᕕᕕᓂᕐᓄᑦ ᒪᓕᒐᖏᑦ, 2001 ᐅᑯᓇᓃᑦᑐᖅ ᓄᓇᕗᑦ ᐱᖁᔭᕐᔪᐊᖓᓐᓂ (ᑲᓇᑕᒥ). 

8. ᕼᐊᒪᓚᒃᑯᑦ ᑎᓕᐅᕆᔭᕆᐊᖃᖅᐳᑦ ᐱᕙᓪᓕᐊᑎᑦᑎᓂᕐᒥᒃ ᐊᑐᖏᓐᓂᖅᐹᖑᖁᓪᓗᒋᑦ ᐃᓯᐊᕿᕐᓗᖕᓂᒃ 
ᐅᕐᓱᐊᓗᓂᓐᖔᖅᑐᓂᑦ, ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᔾᔪᑎᖃᕐᓗᑎᒃ ᐊᒻᒪ ᐃᓱᒪᒃᓴᕐᓯᐅᕆᖃᑦᑕᕐᓗᑎᒃ 
ᐅᕐᓱᐊᓘᑉ ᐊᓯᐊᓂᒃ ᐊᑐᕐᓂᕐᒥᒃ ᐆᒻᒪᖅᑯᑎᖃᕈᑕᐅᓗᑎᒃ. 

9. ᕼᐊᒻᒪᓚᑦᑯᑦ ᐃᓱᒪᒃᓴᖅᓯᐅᕈᑎᖃᖅᐸᖕᓂᐊᖅᑐᑦ ᖃᓄᐃᓕᐅᕈᓐᓇᕐᓂᕐᒥᓂᒃ ᐋᕿᒋᐊᖅᓯᒪᔪᓐᓇᕐᓂᕐᒥᓄᑦ ᓯ 
ᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᓲᕐᓗ ᓴᓈᖃᖅᕕᐅᔪᑦ ᖃᓂᓈᖅᑕᐅᑕᐃᓕᒪᓗᑎᒃ ᓄᓇᐅᑉ ᐊᑦᑎᖕᓂᖏᓐᓂᒃ 
ᓯᒡᔭᒥᒃ ᐊᒻᒪᓗ ᓴᐳᓐᓂᐊᖅᑕᐅᔾᔪᑎᒃᓴᖏᓐᓂᒃ ᒫᓐᓇᐅᔪᖅ ᑐᖓᕕᐅᔪᑦ ᓄᓇᐃᑦ 
ᓱᕋᖅᑎᖅᑕᐅᑕᐃᓪᓕᒪᔾᔪᑎᒃᓴᖏᓐᓂᒃ. 

10. Hᐋᒻᒪᓚᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᓐᓂ ᐱᖁᓪᓗᒍ ᓴᓪᓕᕐᓂ 
ᓄᓇᓕᖕᓂ ᐸᕐᓇᐅᑎ, ᑭᕙᓪᓕᕐᒥ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓄᑦ ᓄᓇᒥ ᐊᑐᕐᓂᕐᒥ ᐸᕐᓇᐅᑦ ᐊᒻᒪ 
ᓯᕗᓂᑦᑎᓐᓂ ᓄᓇᕗᒻᒥ ᓄᓇᒥ ᐊᑐᕐᓂᕐᒥ ᐸᕐᓇᐅᑦ ᓈᒻᒪᒃᓗᑎᒃ. 

4 ᒻ ᓃ᐀ᑑ ᐄᑉ ⅔ᑏᐂᒪ ᑰᓰᖃᓅᒻ ᑑ ᓃᓐ ᓃ᐀⅔ᑏᐂᒪᖃᓅᒻ ᑑ ᐄᑉ ᐄᒌ᐀ᑑ 

 
 
4.1 ᐄᖃᕉᕇᖀᕉᕋ ᐂᔅ ᑑ 

 
ᐊᖏᕐᕋᖃᕐᕕᒃᓴᓄᑦ ᐃᓂᒃᓴᑦ ᓄᓇᐃᑦ ᐊᑐᖅᑕᐅᔪᒃᓴᐅᑕᐅᕗᑦ ᐊᖏᕐᕋᒃᓴᓄᑦ ᓴᓇᕝᕕᐅᓗᑎᒃ, ᑭᓯᐊᓂᓕ 
ᐱᔪᓐᓇᖅᑎᑦᓯᖕᒥᔪᑦ ᒥᑭᑦᑐᑎᓂᒃ ᒪᓕᒐᖃᕐᓗᑎᒃ ᐊᑐᖅᑕᐅᔪᓐᓇᕐᓗᑎᒃ ᐊᓯᖏᓐᓄᑦ ᐊᖏᖅᑕᐅᓯᒪᓗᑎᒃ 
ᕼᐊᒪᓚᒃᑯᑦ ᑲᑎᒪᔨᖏᓐᓄᑦ. ᐊᑐᐊᒐᖏᑦ ᑲᑎᒪᔨᐅᔪᑦ ᐋᖅᑭᒡᑕᐅᓯᒪᕗᑦ ᐊᑐᖅᑕᐅᖁᓪᓗᒋᑦ ᑲᔪᓯᑎᑦᓯᓗᑎᒡᓗ 
ᐊᒥᒐᖏᑦᑐᓂᒃ ᓄᓇᖃᖁᓪᓗᒋᑦ ᐊᖏᕐᕋᒃᓴᓄᑦ ᐃᓂᒃᓴᐅᓂᐊᖅᑐᓂᒃ ᓴᓇᕝᕕᐅᔪᓐᓇᕋᔭᖅᑐᓂᒃ ᐊᒻᒪ 
ᓴᐳᒻᒥᔭᐅᓗᑎᒃ ᐊᖏᕐᕋᖃᕐᕕᐅᔪᑦ ᐊᓯᖏᓐᓄᑦ ᓴᓇᔭᐅᕝᕕᐅᖁᓇᒋᑦ. ᐊᑐᐊᒐᖏᑦ ᑲᑎᒪᔨᐅᔪᑦ ᐅᑯᐊᖑᕗᑦ: 

 
1. ᐊᖏᕐᕋᖃᖅᕕᐅᓂᕐᒥᒃ ᓇᓗᓇᐃᒃᑯᑕᓕᒃ ᐊᑐᖅᑕᐅᔭᕆᐊᖃᖅᐳᖅ ᐊᖏᕐᕋᖃᕐᕕᓪᓗᐊᑕᐅᓗᓂ 

ᖃᓄᐃᑦᑐᑐᐃᓐᓇᓂᒡᓗ ᐊᖏᕐᕋᐅᔪᓐᓇᖅᑐᓂᒃ ᓴᓇᔪᓐᓇᑎᑦᑎᓗᑎᒃ. ᐊᓯᖏᑦ ᐊᖏᕐᕋᐅᓲᑦ 
ᑕᒪᒃᑯᐊ ᐱᒡᒐᖅᑐᓄᑦ ᐊᖏᕐᕋᐃᑦ ᑲᑎᒻᒪᔪᑦ, ᐊᖏᕐᕋᒥᓗ ᐃᖅᑲᓇᐃᔭᖅᕕᓖᑦ, ᐅᕝᕙᓘᓐᓃᑦ 
ᓯᓂᑦᑕᖅᕖᑦ ᐅᓪᓛᕈᒻᒥᑕᖅᓯᓐᓈᑦ ᐱᔪᓐᓇᖅᑎᑕᐅᖕᒥᔪᑦ ᒪᓕᒐᖃᕐᓗᑎᒃ. 

2. ᐊᖏᕐᕋᒃᓴᓂᒃ ᐃᒡᓗᓕᐅᖅᑐᑦ ᐱᕙᓪᓕᐊᖑᔮᕐᔪᒃᑎᑕᐅᔪᓐᓇᖅᐳᑦ ᑕᐃᒫᒃ ᒥᑭᓂᖅᐹᕆᓗᒍ ᒪᕐᕉᖕᓂᒃ 
ᐊᕐᕋᒎᖕᓄᑦ ᕿᙳᒻᒥᒐᖅᑕᐅᓯᒪᔪᒥᒃ ᐊᖏᕐᕋᖃᖅᕕᒃᓴᒥᒃ ᐊᑐᐃᓐᓇᖅᑕᖃᐃᓐᓇᖅᑕᖃᕆᐊᖃᖅᐳᖅ 
ᖃᖓᑐᐃᓐᓇᑦᑎᐊᒃᑯᑦ. 

3. ᑲᑎᒪᔩᑦ ᖃᐅᔨᒪᓇᓱᒃᐸᖕᓂᐊᖅᑐᑦ ᐱᕕᒃᓴᕆᔪᓐᓇᖅᑕᒥᓂᒃ ᐃᓗᓕᖅᑑᑎᒃᓴᓂᒃ ᓄᓇᓂᒃ ᓄᑖᑦᓄᑦ 
ᐃᒡᓗᓕᐅᖅᑕᐅᕙᓪᓕᐊᔪᓄᑦ ᐃᓗᐊᓂᑦᑐᓂᒃ ᓄᓇᖁᑎᖓᑕ ᕼᐊᒻᒪᓚᑦᑯᑦ. ᑲᑎᒪᔩᑦ 
ᐱᓕᕆᖃᑎᖃᖃᑦᑕᕐᓂᐊᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᓇᓗᓇᐃᖅᑕᐅᓂᖏᓐᓄᑦ 
ᒫᓐᓇᐅᔪᖅ ᓇᓂ ᓄᓇᐃᑦ ᑲᑎᖓᔪᒦᓐᓂᐊᕐᒪᖔᑕ ᐊᒻᒪᓗ ᓴᓇᔭᐅᒋᐊᒃᑲᓐᓂᕈᓐᓇᕐᒪᖔᑕ ᓄᑖᑦ 
ᑲᑎᖓᐅᖅᑐᑦ ᐃᒡᓗᒃᓴᐃᑦ (ᓲᓪᓗ ᑕᓪᓕᒪᐃᑦ ᑲᑎᖓᓪᓗᑎᒃ ᐊᖏᕐᕋᖃᕐᕕᒃᓴᐃᑦ). 

4. ᓄᑖᖅ ᓄᓇᖃᖅᑎᐅᔪᓄᑦ ᐊᕕᒃᑐᖅᓯᒪᓂᖅ ᐃᓂᖃᕐᓂᐊᖅᑐᖅ ᐱᖓᓐᓇᖓᓂ ᓄᓇᓕᐅᔫᑉ. 
 

4.2 ᒻ ᓃᓇᖑᒐᐂᒻ ᑑ ᐄᑉ ᒌᑰᓰ᐀ᑑ 
 

ᓄᓇᓕᖕᒥᐅᓄᑦ ᐊᑐᖅᑕᐅᔪᒃᓴᓂᖏᑦ ᑎᒃᑯᐊᖅᑕᐅᓯᒪᔪᑦ (ᓇᓗᓇᐃᖅᑕᐅᓯᒪᔪᑦ) ᐱᔾᔪᑎᖃᖅᐳᑦ 
ᐋᖀᐅᒪᑦᑎᐊᖁᔨᓂᖅ ᓈᒪᔪᓂᒃ ᓄᓇᒃᓴᓂᒃ ᓄᓇᓕᖕᒥᐅᓄᑦ ᐊᑐᖅᑕᐅᔪᒃᓴᓂᒃ, ᑎᑭᑕᐅᓴᕋᐃᑦᑑᓗᑎᒃ 
ᐃᓄᖁᑎᒋᔭᐅᔪᓄᑦ ᐃᒡᓗᕐᔪᐊᖁᑎᖏᑦ ᐊᒻᒪᓗ ᐱᔨᑦᑎᕋᖅᑕᐅᕝᕕᖏᑦ, ᐊᒻᒪᓗ ᓴᓂᕐᕙᖅᑕᐅᓯᒪᑦᑎᐊᖁᓪᓗᒋᑦ 
ᐱᒻᒪᕆᐅᔪᓪᓗ ᐊᑑᓕᒻᒪᕇᓪᓗ ᐃᓂᒃᓴᐃᑦ ᓄᓇᓕᖕᒥᐅᓄᑦ ᐊᑐᖅᑐᒃᓴᐃᑦ. ᐊᑐᐊᒐᖃᖅᐳᑦ ᑲᑎᒪᔩᑦ 
ᐃᒪᐃᓕᖓᔪᓂᒃ: 

1. ᓄᓇᓕᖕᓂ ᐱᔨᑦᑎᕋᐃᓂᕐᒧᑦ ᑎᒃᑯᐊᖅᑕᐅᓯᒪᔪᑦ (ᓇᓗᓇᐃᖅᑕᐅᓯᒪᔪᑦ) ᐊᑐᖅᑕᐅᕙᖕᓂᐊᖅᐳᑦ 
ᐃᓄᓕᒫᓄᑦ ᐊᑑᑎᒃᓴᓄᑦ (ᓲᕐᓗ ᐃᓄᐃᑦ ᑲᑎᖃᑎᒌᖕᓂᖏᓐᓄᑦ, ᐃᓕᖅᑯᓯᓕᕆᓂᕐᒧᑦ, 
ᐅᒃᐱᕐᓂᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᓪᓗᓐᓃᑦ). 

2. ᓄᓇᓕᖕᒥᐅᑦ ᐱᖁᑎᖏᑦ ᐃᒡᓗᕐᔪᐊᑦ ᕿᑎᖅᐸᓯᐊᓃᖃᑦᑕᕐᓂᐊᖅᑐᑦ ᓄᓇᓕᖕᒥᐅᓂ ᑕᐃᒫᒃ 
ᐅᓗᕆᐊᓇᖅᑐᖃᕐᓂᐊᖏᒻᒪᑦ ᐊᒻᒪᓗ ᐊᑲᐅᓈᖅᓯᒪᓂᖅᓴᐅᓂᐊᕐᒪᑕ ᑎᑭᑕᐅᔪᓐᓇᕐᓂᖏᑦ 
ᐃᓄᖕᓄᑦ. 

3. ᓄᑖᖅ ᐃᓘᖃᕐᕕᐅᔪᖅ ᐊᕙᑎᖓ ᓄᓇᓕᖕᒥ ᓴᓂᕐᕙᒃᑕᐅᓯᒪᓂᐊᖅᑐᖅ ᓄᑖᒧᑦ ᐃᓕᓐᓂᐊᕐᕕᖕᒧᑦ. 
4 ᐃᒡᓗᖃᕐᕕᐅᔪᖅ ᐊᕙᑎᖓ ᓄᑖᒥ ᓄᓇᓕᖕᓂ ᐱᓕᕆᕝᕕᖃᖅᑐᓄᑦ ᐊᕕᒃᓯᒪᓂᒃᓴᖅ 

ᐱᖓᓐᓇᖓᓂ ᐆᒻᒪᖅᑯᑎᖃᕐᕕᒃ ᓴᓂᕐᕙᒃᑕᐅᓯᒪᓂᐊᖅᑐᖅ ᐳᐃᔾᔪᕋᕐᕕᖕᒧᑦ. 

 
4.3 ᑖᓃᐂᔩᓇᐂᕉᕌ ᑑ 
 

ᑮᓇᐅᔭᓕᐅᕐᕕᐅᓂᕐᒧᑦ ᑎᒃᑯᐊᖅᑕᐅᓯᒪᔪᑦ (ᓇᓗᓇᐃᖅᑕᐅᓯᒪᔪᑦ) ᐃᓂᒃᓴᐃᑦ ᑐᕌᖓᕗᑦ ᐃᑲᔪᖅᓱᐃᔪᒪᓂᖅ  



ᓴᓪᓕᕐᒥ ᓄᓇᓕᖓᓄᑦ ᐸᕐᓇᐅᑎᑦ ᒫᔾᔨ 2019 

ᒪᒃᐱᒐᖅ 10 

  

 

 
ᓄᓇᓕᖕᒥᐅᓂᒃ ᐋᖀᐅᒪᔪᖃᕐᓗᓂ ᓈᒪᔪᓂᒃ ᓄᓇᖃᖅᑎᑦᑎᓂᖅ ᑮᓇᐅᔭᓕᐅᕐᓂᕐᒧᑦ ᐊᑑᑕᐅᓂᐊᖅᑐᓂᒃ 
ᕿᑎᖅᐸᓯᐊᓃᓐᓂᐊᖅᑐᓂᒃ ᓄᓇᓕᐅᔫᑉ ᐊᒥᓲᓂᖃᕐᓂᖏᓐᓂᒃ ᐊᓯᖏᓐᓂᒃ ᐃᒡᓗᕐᔪᐊᕐᓂᒃ ᐊᒻᒪᓗ 
ᐊᖅᑯᑎᓪᓗᐊᑕᐃᑦ ᐊᑭᐊᓃᖃᑦᑕᖅᑐᓂᒃ, ᓯᕗᓂᒃᓴᒥ ᐱᕈᕈᒫᕐᒥᔪᓄᑦ, ᑎᑭᑕᐅᓴᕋᐃᑦᑑᔪᓐᓇᕐᓗᑎᒃ 
ᓄᓇᓕᖕᒥᐅᓄᑦ. ᐊᑐᐊᒐᖏᑦ ᑲᑎᒪᔩᑦ ᐃᒪᐃᓕᖓᕗᑦ: 

a).  ᑮᓇᐅᔭᓕᐅᕐᕕᒃᓴᓄᑦ ᑎᒃᑯᐊᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᕙᖕᓂᐊᖅᐳᑦ 
ᒪᑯᓂᖓ ᓲᕐᓗ ᑐᔪᕐᒥᕕᖕᓄᑦ, ᓂᕆᔭᖅᑐᕐᕕᖕᓄᑦ, ᓂᐅᕕᕐᕕᖕᓄᑦ, ᓇᖕᒥᓂᕆᔭᐅᔪᓄᑦ 
ᐱᓕᕆᕝᕕᒋᔭᐅᔪᓄᑦ, ᐊᒻᒪᓗ ᑎᑎᕋᕐᕕᖕᓄᑦ. 

b) ᐊᖏᕐᕋᖃᕐᕕᐅᔪᑦ ᐊᑐᖅᑕᐅᔪᑦ ᐱᔪᓐᓇᖅᑎᑕᐅᕙᖕᓂᐊᖅᑐᑦ ᐃᓂᖃᖅᐸᑕ ᓄᓇᒧᑦ ᑐᓐᖓᔫᑉ 
ᖁᓛᓂ ᑮᓇᐅᔭᓕᐅᕐᕕᐅᓂᕐᒧᑦ ᐊᑐᖅᑕᐅᔪᒧᑦ ᐅᕝᕙᓗᓐᓃᑦ ᐊᑐᕈᑎᒃ ᐅᖓᑖᓂᖏᑦᑐᓂᒃ 
ᐊᖏᓂᖓᓂᒃ ᐃᒡᓗᕐᔪᐊᑉ, 50 ᐳᓴᓐᑎᖓᓂᒃ, ᓄᓇᐅᑉ ᑐᖓᕕᖓᓂᒃ ᓇᑎᖃᖅᑐᒥᒃ 
ᑮᓇᐅᔭᓕᐅᕐᕕᐅᔪᒥᒃ ᐃᒡᓗᕐᔪᐊᕐᒥᒃ. 

c) ᑮᓇᐅᔭᓕᐅᕐᓂᕐᒧᑦ ᐃᒡᓗᖁᑏᑦ ᐃᓂᖃᖃᑦᑕᕐᓂᐊᖅᑐᑦ ᓴᓂᕌᖏᓐᓂᒃ 
ᐊᑐᖅᑕᐅᒐᔪᖕᓂᖅᐹᓄᑦ ᐊᖅᑯᑏᑦ, ᐊᔪᕐᓇᖏᑐᐊᕌᖓᑦ, ᐅᓗᕆᐊᓇᖅᑐᖃᖁᓇᒋᑦ ᐊᒻᒪᓗ 
ᐊᑲᐅᓈᖅᓯᒪᖁᓪᓗᒋᑦ ᑎᑭᑕᐅᔪᓐᓇᕐᓂᖏᑦ ᐃᓄᖁᑎᒋᔭᐅᔪᓄᑦ. 

d) ᓄᓇᖃᖅᑎᐅᔪᓄᑦ ᐃᓪᓗᖃᕐᕕᐅᔪᑦ ᐊᕙᑎᖏᑦ ᒥᕝᕕᓕᐊᕆᐊᖅ ᐊᖅᑯᑎᖓᓂ ᓴᓂᕋᖓᓂ 
ᐃᓗᕕᖃᕐᕕᒃ ᐋᖅᑭᒋᐊᒃᑲᓐᓂᖅᓯᒪᔪᑦ ᓄᓇᓕᐅᔪᓂᑦ ᐱᓕᕆᕝᕕᖃᖅᑐᓄᑦ. 

e) ᓇᔪᖅᑕᐅᕝᕕᐊᓂ ᐃᖏᕐᕋᔾᔪᑎᓄᑦ ᓄᖅᑲᖓᕝᕕᒃ ᐊᒡᕕᐊᕈᑕᐅᓪᓗᐊᙱᑦᑐᖅ ᐃᓄᖕᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐅᐊᔾᔮᕆᐊᕐᕕᖓᓂᓗ ᐊᖅᑯᑎ ᑕᑕᕿᑎᓪᓗᒍ. 

 
 
4.4 ᒦᑉ ᐀ᖏᔅᑑ ᐀ᒪ ᑰᓰ᐀ᑑ 

 
ᒪᑐᐃᖓᔪᓂᒃ ᐃᓂᒃᓴᖃᖅᑎᑕᐅᔪᒥᒃ ᑎᒃᑯᐊᖅᑕᐅᓯᒪᔪᑦ ᑐᕌᖓᕗᑦ (ᓇᓗᓇᐃᖅᑕᐅᓯᒪᔪᑦ) 
ᑐᕌᒐᖃᖅᐳᑦ ᓴᐳᓐᓂᐊᖅᑕᐅᖁᔨᓂᖅ ᓯᒡᔭᒥᒃ ᐊᕙᓗᐊᓂᒡᓗ, ᐋᕿᐅᒪᑦᑎᐊᖁᓪᓗᒋᑦ 
ᑎᑭᑕᐅᔪᓐᓇᕐᓂᖓ ᑕᕇᐅᖅ ᐃᒪᖅ, ᐊᒻᒪᓗ ᓴᓂᕐᕙᖅᑕᐅᓯᒪᖁᓪᓗᒋᑦ ᒪᑐᐃᖓᔪᓂᒃ ᐃᓂᒃᓴᐃᑦ 
ᐊᒥᓱᕈᕈᓐᓇᕐᓂᖏᓐᓂᒃ ᐃᕿᐊᖑᐃᔭᐅᑎᒃᓴᐃᑦ/ᑭᐱᖑᐃᔭᐅᑎᒃᓴᓄᑦ ᐊᑑᖅᑕᐅᓂᖏᑦ, ᐊᒻᒪᓗ 
ᐃᓕᖅᑯᓯᑐᖃᕆᔭᐅᔪᓂᒃ ᖃᓄᐃᓕᕈᓯᐅᕙᒃᑐᓂᒃ. ᐊᑐᖓᕋᖅᐳᑦ ᑲᑎᒪᔩᑦ ᐃᒪᐃᓕᖓᔪᓂᒃ: 

a) ᒪᑐᐃᖓᔪᖅ ᐃᓂᖃᕐᕕᒃ ᐊᑐᖅᑕᐅᓗᓂ ᐃᖏᕐᕋᔾᔪᑎᓄᑦ ᓄᖅᑲᖓᕝᕕᐅᓗᓂ, ᓯᓚᒥ 
ᐱᙳᐊᕐᕕᑦ, ᐱᓱᒐᓚᒃᕕᑦ, ᐱᖅᑯᓯᑐᖃᕐᓄᑦ ᐱᙳᐊᖅᑐᓕᕆᓂᕐᓄᓪᓗ ᐊᑐᖅᑕᐅᕝᕕᒃ, ᓲᕐᓗ 
ᓯᒡᔭᒥ ᓯᕐᓗᐊᑦ, ᐅᒥᐊᓄᑦ ᐃᓂᖃᕐᕕᑦ, ᓄᓇᓕᖕᒥ ᑐᓚᒃᕕᑦ ᕿᓚᒻᒥᐅᔪᒃᑯᓪᓗ 
ᐃᓂᖃᕐᕕᐅᓗᑎᒃ ᐅᒥᐊᕐᔪᐊᖃᕐᓇᒃᑯᑦ ᐱᖁᑎᓄᑦ ᐅᒥᐊᕐᔪᐊᖃᕐᓇᖅᑎᓪᓗᒍ. 

b) ᓇᖕᒥᓂᖃᖅᑐᑦ ᓴᓇᔭᐅᔪᒥᒃ ᑲᒪᒋᔭᖃᑦᓯᐊᕆᐊᖃᖅᐳᑦ ᓴᓇᔭᒥᖕᓂᒃ ᐊᒻᒪ ᓴᓂᕋᖓ 
ᓴᓗᒪᑎᓪᓗᒍ. 

c) ᓱᕈᓯᕐᓄᑦ ᓯᓚᒥ ᐱᙳᐊᖅᕖᑦ ᐅᖓᓯᙱᓂᖅᓴᐅᒋᐊᖃᖅᐳᑦ 300ᓂᒃ ᒥᑕᓂᑦ ᐱᓱᒡᓗᒍ 
ᐅᖓᓯᖕᓂᖃᕐᓗᓂ ᓇᓕᐊᓐᓂᑐᐃᓐᓇᖅ ᐊᖏᕐᕋᕆᔭᐅᔪᒥᒃ ᓄᓇᓕᐅᑉ ᐃᓗᐊᓂ. 

d) ᓄᑖᖅ ᓱᕈᓯᕐᓄᑦ ᓯᓚᒥ ᐱᙳᐊᖅᕖᑦ ᓴᓇᔭᐅᓯᒪᓂᐊᖅᑐᑦ ᑲᓇᖕᓇᖅᐸᓯᐊᓂᒃ ᓴᓪᓕᑦ 
ᒪᓕᑦᑎᐊᖁᓪᓗᒋᑦ ᓴᓇᓯᒪᔭᕆᐊᖃᕐᓂᖏᑦ ᖁᓛᓂ ᑎᑎᕋᖅᑕᐅᓯᒪᔪᑦ. 

e) ᐊᓯᐊᒍᑦ ᐅᖃᐅᓯᐅᓯᒪᙱᑉᐸᓐ, ᑲᒥᓴᓇᐅᑉ ᓄᓇᖁᑎᓕᒫᖏᑦ 100ᓂᒃ ᐃᓯᒐᕐᓂᒃ ᑕᑭᓂᓕᒃ 
(30.5 ᒥᑕᐃᑦ) ᐃᓗᐊᓂ ᓯᒡᔭᖓᑕ ᐱᒋᐊᕐᓗᒍ ᐆᒃᑐᕐᓂᖓ ᐅᓕᓐᓂᕐᒥᑦ 
ᒪᑐᐃᖓᓂᕋᖅᑕᐅᓗᓂ ᓇᓗᓇᐃᖅᑕᐅᓯᒪᓂᐊᖅᐳᖅ. 

f) ᐱᕙᓪᓕᐊᑎᑦᑎᓂᕐᒥᒃ ᐱᔪᓐᓇᖅᑎᑕᐅᙱᑦᑐᖅ ᐃᓗᐊᓂ 30.5 ᒦᑕᑦ ᐅᓕᕝᕕᒋᖃᑦᑕᖅᑕᖓᒍᑦ 
ᐃᒪᐅᑉ ᖃᓄᑐᐃᓐᓇᖅ ᐃᒪᖃᖅᑐᓂᒃ ᐱᔪᓐᓇᖅᑎᑕᐅᙱᑦᑐᓂᒃ ᕿᓂᕐᕕᒃᓴᓄᑦ.

4.5 ᓰᓄᖀᕉᕋ ᐄᓐ ᐀ᑑ 
 

ᓴᓈᖃᕐᕕᖕᓂᒃ ᑎᒃᑯᐊᖅᑕᐅᓯᒪᔪᑦ (ᓇᓗᓇᐃᖅᑕᐅᓯᒪᔪᑦ) ᑐᕌᖓᕗᑦ ᒥᑭᒡᓕᑎᖅᓯᔪᒪᓂᖅ ᐱᐅᖏᑦᑐᓂᒃ 
ᐊᒃᑐᖅᑕᐅᓯᒪᔪᓐᓇᕐᓂᖅ ᐊᒻᒪᓗ ᐅᓗᕆᐊᓇᕈᓐᓇᖅᑐᓂᒃ ᐱᔾᔪᑎᖃᖅᑐᓂᒃ ᐊᖏᔪᓂᒃ ᓴᓈᖃᖅᕕᐅᔪᓂᒃ, ᓲᕐᓗ 
ᐱᕐᕚᓪᓛᔪᓂᒃ, ᐳᔪᕐᓗᖕᓂᒃ, ᑎᐱᕐᓗᖕᓂᒃ, ᓄᓇᒃᑰᕈᑏᑦ ᐊᐅᓪᓛᕐᓂᖏᓐᓂᒃ, ᐊᒻᒪᓗ ᑐᖅᑯᖅᑕᐅᓯᒪᓂᖏᓐᓂᒃ 
ᐅᓗᕆᐊᓇᖅᑐᖃᓕᕈᓐᓇᖅᑐᑦ ᐃᓚᒃᓴᔭᒐᓚᐃᑦ. ᐊᑐᐊᒐᖏᑦ ᑲᑎᒪᔩᑦ ᐃᒪᐃᓕᖓᕗᑦ: 

a) ᐊᖏᖅᑕᐅᓯᒪᔪᑦ ᐊᑐᕈᓐᓇᕐᓂᖅ ᓴᓇᖃᕐᕕᐅᔪᐊᓗᖕᓂ, ᐃᓚᖃᕐᓂᐊᖅᑐᓂᒃ 
ᖃᓄᐃᑦᑐᑐᐃᓇᓂᒃ ᓴᓇᔪᓂᒃ, ᐊᒥᓱᓕᐅᖅᑐᓂᒃ, ᓯᕐᓗᐊᖃᖅᑎᑦᑎᔨᐅᔪᓂᒃ, 
ᓄᓇᓯᐅᑎᖃᕐᕕᓕᖕᓂᒃ, ᐆᒻᒪᖁᓯᐅᕐᕕᖕᓄᑦ, ᐊᒻᒪᓗ ᐅᖅᓱᐊᓗᖃᑕᐅᑎᖃᖅᑐᓄᑦ. 

b) ᕼᐊᒻᒪᓚᑦᑯᑦ ᑲᑎᒪᔩᓪᓗ ᐅᔾᔨᖅᑐᕋᓱᐊᖅᐸᖕᓂᐊᖅᑐᑦ ᐱᔫᒥᓴᐃᓯᒪᓗᑎᒡᓗ 
ᓄᒃᑎᖅᑕᐅᖁᔨᓂᖅ ᓴᓈᖃᖅᑐᐊᓗᖕᓂᒃ ᐊᑐᖅᑐᓂᒃ, ᐃᓚᒋᓗᒋᑦ ᑕᒪᒃᑯᐊ ᕼᐊᒻᒪᓚᑦᑯᑦ 
ᓄᓇᒃᑰᕈᑎᖃᕐᕕᐊᓗᖏᑦ, ᐊᒻᒪᓗ ᓴᓇᕝᕕᖕᓂᒃ ᓴᓇᕐᕈᑎᐊᓗᖕᓂᒃ, ᓴᓈᖃᕐᕕᐅᓗᖕᒧᑦ 
ᐊᕕᒃᑐᖅᓯᒪᓂᕐᒧᑦ ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᓄᓇᓂᒃ ᑭᐴᑎᔪᓐᓇᕐᓂᕐᒥᒃ 
ᐊᓯᖏᓐᓂᒡᓗᓐᓃᑦ ᐊᑐᖅᑕᐅᖔᕈᓐᓇᖅᑐᓂᒃ. 

c) ᐊᕕᒃᓯᒪᓂᖓ ᐱᖓᓐᓇᖓᓂ ᐃᒥᕐᑕᕐᕕᐅᑉ ᐊᑐᖅᑕᐅᓛᖅᑐᖅ ᓯᕗᓂᑦᑎᓐᓂ ᓴᓇᕝᕕᖕᒥ ᓄᓇᒥ 
ᐊᖏᒃᓕᒋᐊᖅᑕᒧᑦ. 

 
 
 
4.6 ᐀ᖃ ᕉᕇᔫᔅ ᐸᓇᔭ ᒪ ⅔ 

 
ᐃᖏᕐᕋᔪᓕᑎᓕᕆᓂᕐᒨᖓᓗᓂ ᑕᐃᔭᐅᓂᓕᒃ ᑕᐃᒪᐃᓕᖓᕗᖅ ᓴᐳᔾᔨᒍᑕᐅᓂᐊᕐᓗᓂ ᐊᒻᒪᓗ 
ᓯᕗᒧᐊᒃᑎᑦᓯᕕᐅᓪᓗᓂ ᐊᑦᑕᕐᓈᕿᔭᙱᑦᑐᓂᒃ ᒥᕝᕕᓕᕆᓂᖅ ᐊᐅᓚᓂᖃᖁᓪᓗᒍ, ᐊᒻᒪᓗ 
ᒥᕝᕕᓕᕆᓂᕐᒧᑦ ᐊᑦᑐᐊᔪᓂᒃ ᑕᒪᒃᑯᓂᖓ ᐅᖃᓪᓚᒃᕕᐅᔪᓂᒃ ᓇᓚᐅᑎᖃᕐᕕᖏᓐᓂᒃ ᓇᕝᑲᓇᑕᒃᑯᑦ 
ᐃᓂᖏᑦ, ᐊᑐᐊᒐᖏᑦ ᑲᑎᒪᔨᑦ ᐃᒪᐃᓕᖓᕗᑦ: 

a) ᐊᑐᖅᑕᐅᔪᓐᓇᖅᑐᑦ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᑭᒡᓕᖁᑎᖓᑦᑕ ᐃᓗᐊᓂ ᐱᖃᓯᐅᔾᔨᓯᒪᕗᑦ 
ᑕᒪᐃᓐᓂᒃ ᒥᑦᑕᕐᕕᖕᓂᒃ ᐊᒃᑐᐊᓂᖃᖅᑐᓂᒃ ᐊᒻᒪᓗ ᑐᓴᐅᒪᖃᑦᑕᐅᑎᔾᔪᑎᖏᓐᓂᒃ, ᐊᒻᒪᓗ 
ᐱᒻᒪᕆᐅᔪᓂᒃ ᐅᒥᐊᕐᔪᐊᕐᓂᒃ ᐱᓕᕆᐊᖑᔪᓂᒃ. ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 
ᖃᖓᑕᓲᕐᓄᓪᓗ ᓈᓚᐅᓯᕆᕝᕖᑦ ᐊᑐᖅᑕᐅᔪᓐᓇᕐᒥᔪᑦ ᑖᒃᑯᓄᖓ ᐊᑑᑎᒋᔭᐅᔪᓄᑦ. 

b) ᑕᒪᕐᒥᒃ ᓴᓇᕝᕕᐅᔪᑦ ᐃᓗᐊᓂ ᐊᒃᑐᖅᑕᐅᓯᒪᔪᓂ ᓴᓪᓕᕐᓂ ᒥᑦᑕᕐᕕᐅᓂᕐᒧᑦ 
ᐊᕕᒃᑐᖅᑕᐅᓯᒪᔪᒥ ᒪᓕᒐᓪᓗᑐᕐᓃᑦᑐᑦ, ᓴᕿᐅᒪᓪᓗᑎᒃ ᓇᓴᐅᑎᓖᑦ ᑎᑎᖃᖁᑎᖏᑦ 2-ᒥᒃ 
ᐊᒻᒪᓗ 3-ᒥᒃ, ᒪᓕᖕᓂᐊᖅᐳᑦ ᑕᐃᒃᑯᓂᖓ ᒪᓕᒐᓪᓗᑐᕐᓂᒃ. ᓴᓇᔪᒪᓂᕐᒧᑦ ᐆᒃᑐᕈᑏᑦ 
ᑐᓂᐅᔭᖃᑦᑕᕐᓂᐊᖅᑐᑦ ᓄᓇᕗᒻᒥ ᒥᑦᑕᕐᕕᓕᕆᔨᒃᑯᓐᓄᑦ ᕿᒥᕐᕈᐊᖅᑕᐅᓂᐊᕐᒪᑕ 
ᐊᖏᖅᑕᐅᓗᑎᒡᓗ ᓴᓇᔪᒪᔪᑦ ᐊᑭᓃᓐᓂᐊᕐᓂᕈᑎᒃ ᒥᑦᑕᕐᕕᐅᑉ ᐊᒻᒪᓗ/ᐅᕝᕙᓗᓐᓃᑦ 
ᓴᓇᕝᕕᐅᔪᒪᔪᑦ ᐊᒡᕕᐊᖁᑕᐅᑐᐃᓐᓇᕆᐊᖃᕈᑎᒃ ᒥᑦᑕᕐᕕᖕᒥᒃ ᐊᐅᓚᑕᐅᔪᓄᑦ. 

c) ᑕᒪᕐᒥᒃ ᓴᓇᔭᐅᔪᒪᔪᑦ ᐃᓗᐊᓂ ᐃᖏᕐᕋᔪᓕᕆᓂᕐᒧᑦ ᐊᒃᑐᖅᑕᐅᓯᒪᔪᓄᑦ 
ᐊᕕᒃᑐᖅᑕᐅᓯᒪᓂᕐᒧᑦ ᑐᓴᐅᒪᖃᑦᑕᐅᑎᕝᕕᐅᔪᒥᒃ ᓈᓚᐅᑎᖃᕐᕕᖕᒥᒃ ᒪᓕᒋᐊᖃᕐᓂᐊᖅᑐᑦ 
ᐊᖏᖅᑕᐅᓯᒪᔭᕆᐊᖃᕐᓂᖅ ᓈᕝᑲᓇᑕᒃᑯᓐᓄᑦ ᖃᖓᑕᓲᓕᕆᔨᐅᔪᓄᑦ ᑲᓇᑕᒥ. 

 
 

4.7 ᒻ ᓃ 
 

ᑕᒪᓐᓇ ᓄᓇ ᐊᓯᕈᖅᑕᐅᓯᒪᙱᑦᑐᖅ ᑕᐃᔭᐅᓂᖓ ᐊᒃᑐᐊᕗᖅ ᓄᓇᓄᑦ ᕿᙳᒻᒥᒐᖅᑕᐅᓯᒪᙱᑦᑐᓄᑦ 
ᕼᐊᒪᓚᒃᑯᑦ ᓄᓇᖁᑎᖓᑕ ᐃᓗᐊᓃᑦᑐᓂᒃ ᐊᓯᐊᓂᒃ ᑕᐃᔭᐅᓂᖅᑖᖅᓯᒪᙱᑦᑐᓄᒃ ᑕᐃᒫᓪᓗ ᓴᖅᑭᔮᕈᑎᓖᑦ 
ᓴᐳᔾᔨᒍᑕᐅᓂᐊᕐᓗᑎᒃ ᓄᓇᒥᒃ ᓱᕋᔅᓯᒪᙱᑦᑐᒥᒃ ᐱᐅᔪᒥᒃ ᐊᒻᒪᓗ ᐱᖅᑯᓯᓕᕆᓂᕐᒧᑦ ᑐᕌᖓᔪᓂᒃ ᓄᓇᓂᒃ - 
ᑕᐃᒫᒃ ᐱᕕᖃᖅᑎᑦᑎᓗᑎᒃ ᐃᓕᖅᑯᓯᑐᖃᕐᒥᓂᒃ ᐊᑐᕋᓱᐊᖅᑐᓂᒃ, ᐱᙳᐊᕋᓱᐊᖅᑐᓂᒃ, ᐊᒻᒪᓗ 
ᐳᓛᕆᐊᖅᓯᒪᔪᐃᑦ ᓱᓕᕆᓂᖏᓐᓄᑦ, ᐊᒻᒪᓗ ᐅᔭᕋᐃᔭᐃᓂᕐᒧᑦ. ᑲᑎᒪᔨᑦ ᐊᑐᐊᒐᖏᑦ ᐃᒪᐃᓕᖓᕗᑦ: 

a) ᓄᓇ ᐊᓯᕈᖅᑕᐅᓯᒪᙱᑦᑐᖅ ᐱᕕᖃᖅᑎᑦᑎᓲᖑᕗᖅ ᐃᓕᖅᑯᓯᑐᖃᒃᑯᑦ, ᐳᓚᕋᑦᑐᓕᕆᓂᕐᒧᑦ, 
ᐱᙳᐊᖅᑐᓕᕆᓂᕐᒧᑦ ᐊᑐᕐᓂᕐᓂᒃ. ᐊᑐᕈᓐᓇᖅᑎᑕᐅᔪᑦ ᐃᓚᖃᓲᑦ ᕿᒧᔅᓯᓄᒃ ᐱᑐᕝᕕᐅᓗᑎᒃ, 
ᐅᔭᕋᐃᔭᐃᕕᐅᓗᑎᒃ, ᑮᓇᐅᔭᓕᐅᕈᑎᒃᓴᓂᒃ ᐊᖑᓇᓱᖕᓂᕐᒧᑦ, ᐱᖁᑎᕐᔪᐊᓄᑦ ᓴᓇᕝᕕᐅᓪᓗᑎᒃ 
ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᖓᑦ ᐱᕙᓪᓕᐊᔭᐅᖁᓪᓗᒍ. 

b) ᑲᑎᒪᔨᑦ ᓯᕗᒧᐊᒃᑎᑦᑎᔭᕆᐊᖃᖅᐳᑦ ᐱᕙᓪᓕᐊᑎᑕᐅᔪᑦ ᓇᓚᒎᖏᑦᑐᖅ ᐊᑦᑐᐃᖁᓇᒋᑦ 
ᓂᕐᔪᑎᓂᒃ, ᓂᕐᔪᑎᑦ ᓇᔪᒐᖏᓐᓂᒃ ᐊᒻᒪ ᐊᖑᓇᓱᓐᓂᕐᒥᒃ ᐊᒻᒪ ᒪᓕᒃᓯᒪᓗᑎᒃ ᑐᙵᕕᒋᔭᐅᔪᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

c) ᑲᑎᒪᔩᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ ᐃᓚᒋᕙᒃᑕᖏᓐᓂᒃ ᐊᓯᖏᓐᓂᓗ ᒐᕙᒪᒃᑯᓐᓂᒃ 
ᐱᐅᓯᒋᐊᖅᑕᐅᔪᓐᓇᕐᒪᖔᑕ ᕼᐊᓐᑕᓄᓪᓗ ᓯᑭᑑᕐᓄᓪᓗ ᐊᖅᑯᑎᐅᕙᒃᑐᑦ ᓄᓇᒧᑦ ᑕᕆᐅᕐᔪᓪᓗ 
ᐱᐅᖏᑦᑐᒥᒃ ᐊᒃᑐᖅᑕᐅᓯᒪᖏᓐᓂᖅᓴᐅᓕᕈᑕᐅᓂᐊᖅᑐᓂᒃ ᓄᓇᒃᑰᕈᑎᓄᑦ 
ᐃᖏᕐᕋᔭᖃᑦᑕᕐᓂᖏᓐᓄᑦ ᓄᓇᒃᑯᑦ. 

 
 

4.8 ᐄᑰᑏᑦ ᐀ᑑ 
 

ᐊᒃᑕᕐᕕᖃᕐᕕᐅᔪᖅ ᐊᑐᖅᑕᐅᓂᐊᖅᐳᖅ ᓇᓗᓇᐃᕐᓯᖁᓪᓗᒋᑦ ᒫᓐᓇ ᐊᑐᖅᑕᐅᔪᒥᒃ ᐅᕝᕙᓗ ᐊᒃᑕᕐᕕᕕᓂᐅᔪᓂᒃ 
ᐃᓂᕕᓂᕆᔭᐅᕙᓚᐅᖅᑐᓂᑦ, ᐊᒻᒪᓗ ᓈᒪᔪᓂᒃ ᐊᒡᕕᐊᖁᑕᖃᖅᑎᑦᑎᑕᐃᓕᒪᔭᕆᐊᖃᕐᓂᕐᒧᑦ ᒪᓕᒋᐊᓖᑦ 
ᒪᓕᒃᑕᐅᑦᑎᐊᖁᓪᓗᒋᑦ. ᑲᑎᒪᔨᑦ ᐊᑐᐊᒐᖏᑦ ᐃᒪᐃᓕᖓᕗᑦ: 

 
a) ᐊᒃᑕᑯᓄᑦ ᐃᒋᑦᑎᕕᒃ ᐃᓂᖃᕐᕕᖓ ᐊᑑᑎᖃᖅᑐᖅ ᐱᑕᖃᖅᑐᒧᑦ ᐊᒃᑕᑯᖃᕐᕕᕕᓂᕐᒧᓪᓘᓐᓃᑦ 

ᐃᓂᖏᓐᓄᑦ ᐊᑐᕈᑎᓪᓗ ᐱᕝᕕᐅᔪᓐᓇᖅᑐᓂ ᐊᐅᓚᓂᕐᓄᑦ ᐋᖅᑭᒋᐊᖅᑕᐅᓂᕐᓄᓪᓘᓐᓃᑦ 
ᐊᒃᑕᑯᓄᑦ ᐃᒋᑦᑎᕕᖕᓂ ᐃᓂᖓᓂ ᐅᕝᕙᓘᓐᓃᑦ ᑭᓈᓗᖃᕐᕕᒃ ᐱᐅᓯᒋᐊᕈᑎᓄᑦ ᐊᑐᖃᑦᑕᖅᑐᓂ. 
ᐊᑐᖅᑕᓕᒫᑦ ᖃᓄᐃᓕᖓᓂᒃᑰᖅᑐᑦ ᐊᒻᒪ ᐃᓱᒪᖏᑎᒍᑦ ᑲᑎᒪᔩᑦ. 

b) ᕼᐊᒪᓚᒃᑯᑦ ᓴᓇᔭᕆᐊᖃᖅᑎᑦᑎᓂᐊᓐᖏᓚᑦ ᐊᖏᕐᕋᒃᓴᓂᒃ ᐃᒡᓗᓂᒃ ᐊᒻᒪ ᐊᑐᖅᑕᐅᓂᐊᖅᑐᓂᒃ 
ᓂᕿᖃᕐᕕᐅᓗᑎᒃ ᐅᕝᕙᓗ ᓂᕿᓕᕆᕝᕕᐅᓗᑎᒃ ᐃᓗᐊᓂ 450 ᒥᑕᐃᑦ ᐅᖓᓯᖕᓂᓕᖕᒥᑦ 
ᐊᑦᑕᕐᕕᒋᔭᐅᔪᒥᑦ ᐅᕝᕙᓗ ᐊᒃᑕᕐᕕᕕᓂᕐᒥᑦ, ᒪᓕᒃᓗᒋᑦ ᑭᓱᑐᐃᓐᓇᐃᑦ ᓴᓗᒪᔭᕆᐊᖃᕐᓂᖏᓐᓄᑦ 
ᒪᓕᒐᖏᑦ ᐋᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᕐᔪᐊᓂ (ᓄᓇᕗᑦ). 

c) ᑕᒪᓐᓇ ᐃᒡᓗᖃᕐᕕᐅᔪᓐᓇᙱᑦᑐᖅ ᐃᓄᖕᓄᑦ ᐊᒻᒪᓘᓃᑦ ᓂᕿᓕᕆᕝᕕᐅᔭᕆᐊᖃᙱᖦᖢᓂ 
ᓂᖅᖠᐅᖅᑐᖃᕆᐊᖃᙱᖦᖢᓂᓗ 450 ᒦᑕᓂᒃ ᐅᖓᓯᒃᑎᒋᔪᒥᒃ ᑕᕝᕙᖓᑦ ᐊᒃᑕᕐᕕᐅᑉ 
ᓄᓇᖁᑖᓂᑦ, ᓴᓗᒪᓇᓱᐊᕐᓂᖕᒧᑦ ᒪᓕᒋᐊᓖᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᖅ 
ᑎᑎᕋᖅᓯᒪᓂᖓ ᒪᓕᒡᓗᒍ ᕼᐋᒻᓚᒃᑯᑦ ᐊᔪᖅᑎᑦᑎᔪᐃᑦ. 

d)  ᕼᐋᒻᓚᒃᑯᑦ ᑲᑎᒪᔨᖏᑦ ᐃᑲᔪᖅᓯᕐᓂᐊᖅᑐᑦ ᓴᓗᒻᒪᖅᓴᖅᑕᐅᓂᖏᓐᓂᒃ ᐊᑐᖅᑕᐅᔪᓐᓃᖅᑐᓂᒃ 
ᐊᒃᑕᕐᕕᖕᓂᒃ.  

e) ᕼᐊᒻᒪᓚᑦᑯᑦ ᐱᐅᓯᒋᐊᖅᑎᑦᑎᓯᒪᓂᐊᖅᑐᑦ ᑎᑎᕋᐅᔭᖅᑕᐅᓯᒪᓂᖏᓐᓂᒃ ᐋᕿᐅᒪᓂᖏᓐᓄᑦ ᐊᒻᒪᓗ 
ᐊᐅᓚᑕᐅᓂᖏᓐᓄᑦ ᒫᓐᓇᐅᔪᖅ ᐊᒃᑕᑯᐃᑦ ᐃᓂᒋᔭᖓᑦ, ᐃᓂᒃᓴᖃᑦᑎᐊᕐᓂᐊᕐᒪᑕ ᐊᒻᒪᓗ 
ᐱᐅᓯᕚᓪᓕᕐᓂᐊᕐᒪᑕ ᐃᓄᐃᑦ ᐅᓗᕆᐊᓇᕐᓂᖃᕐᕕᐅᔭᕆᐊᖃᖏᓐᓂᖏᑦ. 

 
 

4.9 ᒻ ᓃᓇᖑᒡ ᑑ ᓰᒪ ᕉᕖᑰᑏᐂᓚᒦᔅ⅔ 
 

ᓄᓇᓕᖕᒧᑦ ᓴᓂᖅᕙᖅᑕᐅᓯᒪᔪᒥᒃ ᓇᓗᓇᐃᒃᑯᑕᓕᒃ ᐊᑐᖅᑕᐅᓂᐊᖅᐳᖅ ᓴᓂᖅᕙᐃᓯᒪᒍᑕᐅᓂᐊᕐᓗᓂ ᓄᓇᓂᒃ 
ᓄᓇᓕᐅᑉ ᐱᕈᖅᐸᓪᓕᐊᓂᒃᓴᖓᓄᑦ. ᑲᑎᒪᔨᑦ ᐊᑐᐊᒐᖏᑦ ᐃᒪᐃᓕᖓᕗᑦ: 

a) ᓄᓇᓕᒻᒧᑦ ᓴᓂᖅᕙᖅᑕᐅᓯᒪᔪᒥᒃ ᓇᓗᓇᐃᒃᑯᑕᓖᑦ ᓴᓇᕕᐅᒋᐊᖃᙱᓚᑦ ᖃᓄᐃᑐᑐᐃᓇᓂᒃ, 
ᑭᓯᐊᓂ ᐊᑐᖅᑕᐅᑕᐃᓐᓇᑲᐃᓇᕐᓂᐊᖅᑐᓂᒃ. ᑕᒪᕐᒥᒃ ᐊᑐᖅᑕᐅᓂᖏᑦ, ᐃᓚᐅᓪᓗᑎᒡᓗ 
ᐊᑐᖅᑕᐅᑲᐃᓐᓇᕐᓂᐊᖅᑐᑦ, ᒪᓕᒐᖃᖅᑎᑕᐅᓂᐊᖅᐳᑦ ᐊᒻᒪᓗ ᐃᓱᒪᒃᓵᖅᑕᐅᓂᐊᖅᑐᑦ ᑲᑎᒪᔨᓄᑦ. 

b) ᓄᓇᓕᖕᒧᑦ ᓴᓂᖅᕙᖅᑕᐅᓯᒪᔪᑦ ᓄᓇᐃᑦ ᓇᓗᓇᐃᒃᑯᑕᖏᑦ ᐊᓯᔾᔨᖅᑕᐅᒍᓐᓇᖅᑐᑦ ᐊᓯᐊᓄᑦ 
ᐊᑐᕋᔅᓴᕈᖅᑎᑕᐅᓗᑎᒃ ᐅᓇ ᐸᕐᓇᐅᑎ ᐊᓯᕈᕆᐊᖅᑕᐅᓗᓂ, ᓄᓇ 
ᐊᑐᐃᓐᓇᕈᖅᑕᐅᓚᐅᙱᓐᓂᖓᓂ ᓄᓇᓕᐅᑉ ᐱᕈᖅᐸᓪᓕᐊᓂᖓᓄᑦ ᐊᑐᖅᑕᐅᓂᐊᕐᓗᓂ. 

c) ᓄᓇᐃᑦ ᑎᒃᑯᐊᖅᑕᐅᓯᒪᔪᑦ (ᓇᓗᓇᐃᖅᑕᐅᓯᒪᔪᑦ) ᓄᓇᓕᖕᒧᑦ ᓴᓂᕐᕙᖅᑕᐅᓯᒪᓂᕐᒥᒃ 
ᐊᒃᑐᖅᑕᐅᓯᒪᑐᐃᓐᓇᕆᐊᓖᑦ ᐊᕙᑎᒧᑦ ᖃᓄᐃᓕᖓᓂᖏᓐᓄᑦ ᓲᕐᓗ ᐃᒃᑲᑦᑐᓄᑦ ᐃᒪᕐᓄᑦ ᐊᒻᒪᓗ 
ᑰᒍᓐᓇᑦᑎᐊᖏᓗᐊᕐᓂᕐᒧᑦ. ᑕᒪᕐᒥᒃ ᓄᓇᐃᑦ ᐅᖃᐅᓯᐅᔪᑦ ᖃᓄᐃᓐᓂᖏᓐᓂᒃ 
ᖃᐅᔨᒪᔭᐅᑦᑎᐊᕆᐊᖃᖅᐳᑦ ᐊᕙᑎᒥᒃ ᐊᒃᑐᐃᓂᖃᕐᓂᐊᖏᓐᓂᖏᓐᓂᒃ ᓯᕗᓂᐊᒍᑦ ᓄᓇᐃᑦ 
ᑎᒃᑯᐊᖅᑕᐅᔪᓐᓇᖅᓯᓚᐅᖏᓐᓂᖏᓐᓂᒃ ᓴᓈᖃᕐᕕᐅᔪᓐᓇᕐᓂᕐᒥᒃ. 

d) ᖃᓄᑐᐃᓐᓇᖅ ᑐᒃᓯᕋᖅᑕᖅ ᐃᒡᓗᖃᕐᕕᐅᔪᑦ ᐊᕙᑎᖏᓐᓂ ᐊᖅᑯᑎᓪᓗ 
ᖃᐅᔨᒪᓕᖅᑎᑕᐅᒃᑲᓐᓂᕐᓂᖅ ᑕᑯᒃᓴᐅᑎᑕᑦ ᓄᓇᒥ ᐊᑐᕐᓂᕐᒥ ᓄᓇᙳᐊᒥ ᑕᑯᔭᐅᔪᓐᓇᖅᑐᑦ 
ᐊᓯᔾᔨᖅᑕᐅᔪᓐᓇᕐᖢᑎᒃᓗ ᒪᓕᒃᓗᒋᑦ ᓄᓇᓕᖕᒥ ᐱᔭᕆᐊᓕᑦ ᐊᕕᒃᓯᒪᔪᓕᕆᓂᕐᒥ 
ᐱᕙᓪᓕᐊᑎᓪᓗᒋᑦ. 

 
4.10 ᓰᐋᓅᒪ ᐄ⅔ᑏᐂᓚᒦᓘᓐ ᐸᑰ ᓰᓃᔩᐂᕖᓘᓇᐄᒪ⅔ 

 
ᓴᐳᓐᓂᐊᖅᑕᐅᓯᒪᓂᒃᑯᑦ ᓴᓇᔭᐅᕙᓪᓕᐊᓂᕐᒧᑦ ᑎᒃᑯᐊᖅᑕᐅᓯᒪᔪᑦ ᑐᕌᖓᔪᑦ 
ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓂᒃ ᐃᒥᖅᑕᕐᕕᑦ, ᓯᐅᕋᖅᑖᕐᕖᑦ, ᐊᓯᖏᓪᓗ ᐊᕙᑎᒥᒃ ᓱᕋᒃᓴᕋᐃᑦᑐᓐᓇᖅᑐᑦ. 
ᐊᑐᐊᒐᖃᖅᐳᑦ ᑲᑎᒪᔩᑦ ᐃᒪᐃᓕᖓᔪᓂᒃ: 

a) ᓴᐳᓐᓂᐊᖅᓯᒪᓂᒃᑯᑦ ᐱᕙᓪᓕᐊᑎᑦᑎᓂᖅ ᑎᒃᑯᐊᖅᑕᐅᓯᒪᔪᑦ ᐱᔪᓐᓇᖅᑎᑦᑎᖏᓪᓚᖅ 
ᓴᓇᔭᐅᔪᓐᓇᖅᑐᓂᒃ ᑭᓯᐊᓂ ᐊᑐᖅᑕᐅᓂᐊᖅᑐᓂᒃ ᐊᖅᑯᓯᐅᕈᑎᓂᒃ ᐃᒪᖅᑕᕐᕕᖕᓄᑦ, ᓲᕐᓗ 
ᓱᓪᓕᓕᐅᖅᑐᖃᖅᐸᑦ, ᒥᓪᓗᐊᕈᑎᓕᐅᖅᑐᖃᖅᐸᑦ, ᐅᕝᕙᓗᓐᓃᑦ ᓇᐅᑦᑎᖅᑐᕐᕕᓕᐅᖅᑐᖃᖅᐸᑦ 
ᐅᕝᕙᓗᓐᓃᑦ ᐊᖅᑯᓯᐅᖅᑕᐅᔪᖃᖅᐸᑦ, ᐊᐅᓚᑕᐅᔪᖃᖅᐸᓪᓗᓐᓃᑦ 
ᓴᓗᒻᒪᖅᓴᖅᑕᐅᔪᖃᖅᐸᓪᓗᓐᓃᑦ ᐅᔭᕋᐃᑐᕐᕕᖕᓂᒃ ᓯᐅᕋᖅᑕᕐᕕᖕᓂᒡᓗᓐᓃᑦ. 

